
Snorri Brend

Henda kappingin var millum 
tey sum høvdu sent fiska­
merkir inn frá november 
2010 til oktober 2011. 

Sjálvt lutakastið fór fram 
á Vaðhorn 1. desember. John 
Erik, sum er 15 ára gamal, var 
við Stapanum í desember 
2010, og har fekk hann tann 
merkta toskin frá mann­

ingini. Hetta var meðan teir 
fiskaðu vestan fyri Mykines.

– Tað var sera stuttligt at 
fáa hendan merkta toskin, 
sigur John Erik.

John Erik gongur í skúla á 

Felagsskúlanum á Oyrabakka, 
og hann ætlar sær á skipara­
skúla seinni. John Erik hevur 
hug til sjógvin og eigur eitt 
fýramannafar, sum hann ofta 
rør út við um summarið.

John Erik fekk eyka jólagávu

Miðvágur: Hóast Snarfost 
hevur skift eigara, er ikki 
vist at talan verður um eitt 
vanligt flakavirki framyvir. Tað 
verður fyrst greitt í januar.

Skálavík: Í januar verður eitt retreat 
á Skeiðsdeplinum, her fólk fær høvið 
til undirvísing og góðan felagsskap. 
Paul Marx, prestur undirvísir.

Sørvágur: Næsta ár skulu 
fólk í kommununi gjalda 21 
prosent í skatti. Inntøkan íalt 
er mett til 31,3 mió krónur.

Vestmanna: Tey ið hava hug 
at keypa Fiskavirkið, hava nú 
møguleikan til tess. Virkið er 
løggildað og klárt til framleiðslu.

LUTAKAST John Erik Eidesgaard var tann hepni vinnarin 
í lutakastinum um 12.500 krónur frá Havstovuni

Øll tey fyrstu árini vandu vit 
tvær ferðir um vikuna. Tá var 
sera lítið, kanska 
einki, gjørt við at 
styrkisvenja.

Ingi Olsen, 
hondbóltsleikari 
úr Vestmanna

Soleiðis sleppur tú 
undan strongd

Skála: Undan jólum er 
orðið strongd helst eitt 
teirra sum ofta verður 
havt á lofti. Nú skipar 
felagsskapurin Agape 
fyri skeiði um, hvussu 
ein kann handfara 
strongd.

Endamálið við skeið­
inum er, at geva luttak­
aranum størri førleika 
í at handfara strongd í 
gerandisdegnum.  Hetta 
verður gjørt við undir­
vísing, bólkasamrøðum 
og venjingum.

– Skeiðið vendir sær til 
tey, sum uppliva strongd 
sum ein trupulleika í 
gerandisdegnum – ella 

til teir persónar, sum 
ynskja at fyribyrgja 
strongd, verður sagt á 
heimasíðuni agape.fo.

Undirvísari verður 
Ole Rabjerg, autoriser­
aður sálarfrøðingur. Ole 
Rabjerg er í starvi hjá 
felagnum Agape í Dan­
mark, har hann arbeiðir 
ígjøgnum terapi, fyri­
lestrar og skeið. 

Skeiðið verður hildið 
í Meinigheitshúsinum á 
Skála og er samansett 
av fýra samanhangandi 
savningum. Byrjað verð­
ur 25. februar 2012 og síð­
an verður savnast eina 
ferð um mánaðin.

Beint undan jólum fóru 
seinastu jólapakkarnir til 
sjófólkið umborð á enn eitt 
føroyskt skip.

S jómanstrúboðarin , 
Torleif Johannesen fegnast 
um góð undirtøkuna og 
nógvu pakkarnar, sum 
kvinnurnar í sjómans­
kvinnuringunum kring 
landið hava gjørt og latið.

– Íalt komu 1290 jóla­
pakkar inn, greiðir Torleif 
frá. – Hesir pakkarnir fóru 
umborð á íalt 113 skip.

Seinastu pakkarnir í ár 
fóru umborð á vaktarskipið 
Brimil. Og sum ikki einaferð, 
vórðu pakkarnir sera væl 
móttiknir.

snorri@sosialurin.fo

1290 jólapakkar til skipini

kring landið


